
No marco dunha investigacion realizada para a Deputacion da Corufia', neste traballo
preséntanse os fundamentos tedricos e algins resultados parciais dun estudo de casos
multiple en desenvolvemento sobre as practicas e ferramentas socioeducativas
empregadas polas iniciativas alternativas de consumo responsable presentes na
provincia da Corufia, analizadas dende un enfoque exploratorio, descritivo e analitico,
co obxectivo de valorar, en funcién dos marcos pedagéxicos vinculados 4 eco-cidadania
(Sauvé, 2014) e a cultura da sustentabilidade (Herrero, Cembranos e Pascual, 2011), as
boas précticas de educacién do consumo que nelas se practican.

Introducion

A alimentacion, en tanto que fendmeno complexo e multidimensional, estd a xogar un
papel decisivo no presente escenario de crise socioambiental. Por unha banda, a
configuracion actual da dieta -marcada pola hexemonia do modelo occidental, rico en
alimentos procesados e de procedencia animal- e do sistema agroalimentario industrial
globalizado estdn a provocar multiples e profundos impactos de cardcter ambiental,
social e sanitario. Neste sentido, Springmann et al. (2018) sinalan que “o sistema
alimentario mundial € un importante motor do cambio climético, do cambio no uso da
terra, da perda de biodiversidade, do esgotamento dos recursos de auga doce e da
contaminacion dos ecosistemas acudticos e terrestres mediante as escorras de nitréxeno
e fosforo procedente da aplicacion de fertilizantes e esterco” (p. 562), de tal xeito que
“contribuiu a atravesar varios dos «limites planetarios» [...] que intentan definir un
espazo operativo seguro para a humanidade nun sistema terrestre estable” (p. 562). Pola
sta parte, Swinburn et al. (2019) alertan da sindemia’ global que representa a triade
conformada polo incremento exponencial da obesidade, a persistente desnutriciéon e a
cada vez madis perentoria emerxencia climdtica, constituindo as diferentes formas de
malnutricién a principal causa de mala saide a escala global, que 4 sia vez se ven
agravadas polo cambio climatico debido aos seus ‘“efectos radicais sobre a saude dos
humanos e dos sistemas naturais dos que dependemos” (p. 1). Asi mesmo, os propios
impactos das dindmicas do sistema agroalimentario sobre os ecosistemas € sobre o
conxunto do planeta estdn a poier en risco a seguridade alimentaria de crecentes
sectores da poboacion mundial (Elver, 2015), e as previsions da comunidade cientifica

! Esta investigacion foi financiada pola Deputacién da Corufia no marco da Convocatoria de bolsas de
investigacion para o ano 2019 do Servizo de Accién Social, Cultural e Deportes (R.P. 2019/8027).

2 0 termo sindemia, neoloxismo resultante da fusién dos termos sinerxia e pandemia, refirese
a concorrencia de ddas ou mdis pandemias que “se producen no tempo e no lugar, interactian entre si a
niveis biol6xicos, psicoléxicos ou sociais, € comparten impulsores sociais subxacentes comuns”
(Swinburn et al., 2019, p. 4). Neste caso, emprégase en referencia aos estreitos vinculos existentes entre a
obesidade, a desnutricion e o cambio climdtico, e da ligazén comiin coa I6xica do sistema agroalimentario
hexemonico na actualidade, asi como polos seus efectos sobre a saide humana.

para as proximas décadas tenden ao agravamento desta retroalimentacion viciosa
(IPCC, 2019).

Ante esta situacidn, a dieta, como construcién cultural definida polo conxunto de
habitos e patréns de consumo que configura o xeito no que satisfacemos as nosas
necesidades alimentarias, preséntase como un obxecto educativo de especial relevancia,
posto que a promocion de determinados cambios sobre o consumo alimentario alberga
un significativo potencial de reducion da pegada ecoldxica, asi como sobre a saide das
persoas e as implicacions sociais do sistema agroalimentario en termos de equidade e
xustiza social (Johnston, Fanzo e Cogill, 2014; Jones et al., 2016; Willet et al., 2019).
Sen embargo, estudos recentes revelan que Galicia € a segunda comunidade auténoma
coa maior pegada de carbono asociada 4 dieta do Estado espaifiol, asi como tamén
presenta un importante desequilibrio nutricional con respecto ds recomendacions
alimentarias de referencia (Esteve-Llorens, Moreira e Feij6o, 2019; Esteve-Lloréns et
al., 2020). En todo caso, a adopcidn de dietas baseadas en criterios de sustentabilidade e
a practica dun consumo responsable de alimentos pode funcionar como acicate para o
desenvolvemento e consolidacion de sistemas agroalimentarios acordes que as
abastezan (Meybeck e Gitz, 2017).

Neste sentido, a transicion cara un sistema agroalimentario sustentable € un reto para o
que Galicia presenta unha excelente disposicion de partida, grazas 4 sda estrutura
territorial e da propiedade agraria, asi como 4 destacada persistencia da agricultura
urbana, periurbana e familiar (Carreira e Carral, 2014). Ademais, diferentes estudos
previos (Simon, Copena e Rodriguez, 2010; Rios, 2014; Lema-Blanco, Garcia-Mira e
Muiioz-Cantero, 2015) e guias® constatan a existencia neste territorio de iniciativas
pioneiras na disposicion de espazos e canles alternativas para o consumo responsable de
alimentos. Como sinalan precisamente Lema-Blanco ef al. (2015) e constatamos en
Bisquert e Meira (2020), estes constitien contextos de innovacion sociocomunitaria nos
que a cidadania devén en axente de transformacién social, ao xerar novos marcos
socioculturais de referencia, achegar novas ferramentas socioeducativas e ensaiar
formas de gobernanza e dindmicas de axencia, autoeficacia e desenvolvemento de
competencias eco-cidadds. En definitiva, tritase de espazos onde, no dmbito da
cotiandade, se constrie e promove a cultura da sustentabilidade no eido alimentario,
ainda que non exclusivamente, pois tamén se abarcan outros &mbitos de consumo.

Para Sauvé (2014), fomentar a eco-cidadania sup6n poifier en practica a dimension
critica e politica da Educacion Ambiental para contribuir a desenvolver competencias e
alentar 4s persoas a ser axentes activos, promovendo aprendizaxes colectivas e na
accion, asi como a mobilizacion de saberes, partindo dun compromiso comin,
construindo pensamento critico e asumindo posturas éticas na practica da Educacion
Ambiental. Pola stia banda, Herrero ef al. (2011) apuntan que, entre as lifias de accion
vinculadas 4 promocién da cultura da sustentabilidade, compre incluir o recoiiecemento
e experimentacion de alternativas, xa existentes ou innovadoras, que apunten cara a
configuraciéon dun modelo de consumo acorde aos principios asociados a este marco
alternativo ao paradigma do crecemento ilimitado. Nesta lifia, Prats, Herrero e Torrego
(2016) sinalan que “existe suficiente aprendizaxe acumulada a través dun abano de
experiencias de movementos sociais que aluman outros paradigmas madis acordes ao
contexto das transicions” (p. 213) a emprender, salientando neste sentido as que nomean
“«iniciativas comunitarias de sustentabilidade»” (p. 213), incluindo aqui aos grupos de

3 Ver https://amigosdaterra.net/info/160415 adt/2019/03/25/amigos-da-terra-presenta-un-directorio-de-
alimentacion-ecoloxica/ [Revisado o 16 de xufio de 2021].

consumo agroecoléxico, mais que tamén € extensible a outros espazos e canles
alternativas de consumo responsable de alimentos. Asi mesmo, o Obxectivo de
Desenvolvemento Sostible (ODS) n°12 alenta a promover modalidades de producién e
consumo responsable, empranzando para tal efecto na stia primeira meta a “aplicar o
Marco Decenal de Programas sobre Modalidades de Consumo e Producion Sostibles”
(ONU, 2015, p. 25). Un dos sete programas sectoriais que compoiien dito marco trata
precisamente sobre Estilos de vida sostibles e Educacio’n4, e ten entre 0S Seus
obxectivos “empoderar s persoas para que adopten estilos de vida sustentables a través
da educacion, a sensibilizacién e a participacion” (IGES, 2017).

Nesta lifa, resulta especialmente pertinente tomar como referencia o modelo de
educacion do consumo de orientacion eco-cidadd de Agindez-Rodriguez (2017),
baseado na disposicién de contextos de aprendizaxe onde as persoas poden examinar os
seus valores, percepcions e actitudes sobre o consumo para asumir responsabilidades
sobre os seus propios actos e o seu papel na sociedade, evitando dogmatismos e
receitas, suscitando andlises complexas e a reflexion critico-creativa, favorecendo a
toma auténoma de decisions e pofiendo o foco nas solucidns de carécter cidadé -isto é,
colectivas-, a implicacion na transformacion social e a construcion de alternativas.

Baixo esta perspectiva, neste traballo procurase a identificacion de boas précticas e
ferramentas socioeducativas desenvolvidas polas iniciativas alternativas de consumo
responsable presentes na provincia da Corufia. Como recollen Rebollo er al. (2012), as
boas practicas constitien “unha perspectiva tedrica e practica aplicada a diversos
ambitos das politicas sociais e educativas” (p. 133), podéndose destacar destas o seu
cardcter endéxeno -isto €, que xurde das propias protagonistas que as practican-,
transformador -que procura provocar cambios sostibles no tempo no contexto socio-
comunitario inmediato-, situado -ainda que tamén replicable-, dial6xico -suscitando o
debate e o intercambio de puntos de vista- e creador de novos significados. Neste caso
concreto, considérase particularmente na valoraciéon das boas préacticas e das
ferramentas socioeducativas presentadas polas iniciativas analizadas a stia afinidade
coas propostas pedagéxicas asociadas aos amentados paradigmas da cultura da
sustentabilidade e da eco-cidadania, asi como 4 devandita proposta metodoloxica de
educacion do consumo.

Obxectivos

O fin ultimo desta investigacion € identificar boas pricticas e ferramentas para a
promocién do consumo responsable nas iniciativas estudadas, seleccionando aquelas
susceptibles de ser integradas na elaboracién dunha guia didéctica de educacion do
consumo orientado 4 promocién da eco-cidadania e da cultura da sustentabilidade
adaptada ao contexto especifico da provincia da Corufia e orientada ao seu uso en
distintos dmbitos socioeducativos. En prol desta finalidade, neste estudo fixdronse os
seguintes obxectivos a acadar:

e Identificar, clasificar e caracterizar espazos e canles alternativas de consumo
responsable presentes na provincia da Coruiia.

e Identificar boas pricticas e ferramentas socioeducativas desenvolvidas en ditos
espazos e canles para a promocioén do consumo responsable.

* Ver https://www.oneplanetnetwork.org/sustainable-lifestyles-and-education [Revisado o 16 de xuifio de
2021].

e Valorar o potencial socioeducativo de ditas pricticas e ferramentas para a
promocion da eco-cidadania e a cultura da sustentabilidade.

No entanto, esta comunicacién limitase & presentacion sucinta dalgunhas das
actividades socioeducativas que desenvolven os casos analizados, ofrecendo unha
mostra xeral do tipo de préicticas que estas realizan para promover O consumo
responsable de alimentos.

Metodoloxia

Neste traballo de investigaciéon adéptase o método do estudo de casos multiple (Ponce,
2018), abordado dende un enfoque exploratorio, descritivo e analitico, mediante o cal se
analizan conxunta e comparativamente os casos estudados coa finalidade instrumental
de cofiecer o panorama actual do conxunto de canles e espazos alternativos de consumo
responsable existentes na provincia da Corufia, por unha banda, e de identificar as
practicas socioeducativas que estes desenvolven, pola outra. Para tal efecto, partese
dunha mostra de base derivada da realizacion da tese de doutoramento do autor deste
traballo sobre a dimensién socioeducativa das iniciativas colectivas que compofien o
movemento social agroecoléxico en Galicia, mediante a seleccion dos 20 casos
identificados na provincia da Corufia. A partir desta mostra inicial, extrdense aqui
resultados parciais do presente estudo, que serdn proximamente complementados coa
ampliacion da mostra a aproximadamente 50 casos mediante a incorporacién doutros
formatos de espazos e canles alternativas de consumo responsable’ a través da
flexibilizacién dos criterios de seleccion (Ver Tdboa 1) que permite o acoutamento a un
ambito territorial de estudo madis reducido, como é o provincial.

Téboa 1. Comparacién dos criterios de seleccion empregados.

Criterios de seleccion empregados na mostra
de base (n=20)

Criterios de seleccion flexibilizados para a
ampliacion da mostra (n~50)

Funcién principal de cardcter agroalimentario:
producién, distribucién, comercializacién e/ou
consumo

Funcién principal de caricter agroalimentario:
producidn, distribucién, comercializaciéon e/ou
consumo

Caricter colectivo Vocacién transformadora: malia poden ser
iniciativas de cardcter eminentemente econémico,
deben amosar un compromiso explicito coa
promocién do consumo responsable e da

sustentabilidade social e ambiental en xeral.

Identidade agroecoldxica: auto-recofiecemento
explicito da sda orientacién agroecoldxica e
vocacion transformadora

Orientaciéon ao consumo responsable de
alimentos, en base a criterios ambientais,
socioeconémicos e/ou culturais.

Autoxestion: autonomia con respecto a entidades | Caracter alternativo con respecto ds canles de

publicas e privadas comercializacién ~ convencionais, tanto das
grandes superficies como do comercio local non
especializado.

Elaboracién propia.
A recollida de datos foi realizada a través da aplicacién dunha tnica entrevista a persoas
informantes pertencentes respectivamente a cada iniciativa, mediante a aplicaciéon dun

° Como poden ser: tendas especializadas en alimentacién ecoléxica ou de comercio xusto -descartando
herboristerias e comercios gourmet ou non especializados-; proxectos produtivos que practican a venda
directa; iniciativas de colaboracién entre produtoras/es ou de carécter publico para a transformacion de
alimentos producidos localmente en ecoléxico ou mediante manexos sustentables; modelos de consumo
social, en particular ecocomedores escolares; un plan alimentario local; e un mercado de produtores locais
de xestién municipal.



guidn de entrevista semi-estruturada validado a través do método do xuizo de expertos
(Bisquert e Meira, 2019). Nestas entrevistas, realizadas entre abril de 2019 e abril de
2020, recolleuse informacidén sobre as caracteristicas xerais das iniciativas, aspectos
ligados & xestidn, participacion, articulacién e cooperacidn con outras entidades, e 4 sia
dimensién socioeducativa. Para a sia analise recorreuse tanto a técnicas cuantitativas de
analise descritivo como cualitativas centradas na andalise de contido.

Resultados

A mostra inicial analizada (n=20) estd composta por iniciativas colectivas ligadas ao
movemento social agroecol6xico, entre as que se inclien catro asociacidns e
cooperativas de produtoras/es (AeCP), catro mercados autoxestionados por
produtoras/es, dias cooperativas de comercializacion (CdCom), unha rede de producion
e consumo, ddas cooperativas de consumo (CdC) e sete grupos de consumo (GdC) (Ver
Taboa 2).

Taboa 2. Relacién de casos analizados.

Nome da iniciativa Tipo Concello Comarca
1 | Colectivo Xebre “i Coristanco Bergantifios
2 | Lentura® \ Ames Santiago
3 | Teceleiras \ Aranga Betanzos
4 | Xestas \ Porto do Son Noia
5 | Entre Lusco e Fusco \ Santiago de Compostela Santiago
6 | Feiras Ecoldxicas do Barbanza \ Ribeira Barbanza
7 | Labrega Natura’ \ A Coruifia A Coruiia
8 |Mercado de Alimento Labrego \ Teo Santiago
9 | O Careén ‘ ‘ . Melide, Pala§ de Rei, Terrg de Melide e

Vilasantar, Santiso e Arzaa limitrofes
10 |Cousas da Terra \ Santiago de Compostela Santiago
11 |Mercado da Terra \ Ferrol Ferrol
12 | Panxea® \ Santiago de Compostela Santiago
13 | Zocamifioca \ A Coruifia A Coruiia
14 | A Morangueira \ Porto do Son Noia
15 |Fonte da Uz Narén, Nqu’ Ferrol, San Ferrol
Sadurnifio e Ares

16 | GdC de Orro \ Culleredo A Corufia
17 |GdC de Vedra \ Vedra e Santiago de Compostela Santiago
18 | Millo Mitido [ GdC | Oleiros A Corufia
19 | Proxecto Integral Compostela \ Santiago de Compostela Santiago
20 | Xirimolo do Casino \ Carballo Bergantifios

Elaboracién propia.

A trazos xerais, as AeCP son colectivos de produtoras/es, constituidos baixo as figuras
xuridicas de cooperativa ou asociacién, que se agrupan para comercializar ou incluso

6 Segundo informacidéns recentes, a asociaciéon de produtoras/es Lentura escindiuse en dudas novas
asociacions: DoNoso, que mantén unha lifia similar 4 desenvolvida por Lentura como agrupacién de
produtoras locais (https://donosoagriculturasostible.wordpress.com), e Daqui Darredor, mdis centrada na
disposiciéon de espazos e ferramentas colaborativas de transformacién agroalimentaria
(http://daguidarredor.blogspot.com) [Revisados o 16 de xufio de 2021].

7 Segundo informou posteriormente a persoa entrevistada no caso desta iniciativa, o mercado que
desenvolvia semanalmente viuse interrompido polas medidas sanitarias ante a COVID-19 e xa non
retomou a sua actividade.

8 Tras a realizacién do traballo de campo, Panxea anunciou o cese da sda actividade, dando fin a 25 anos
de andaina desta iniciativa decana na promocién do consumo responsable e do comercio xusto en Galicia.
Ver https://www.facebook.com/Panxea/posts/3108891302505006 [Revisado o 16 de xufio de 2021].

producir conxuntamente. No caso especifico dos mercados, as/os produtoras/es
asOcianse para organizar de xeito autoxestionado encontros de consumo responsable cun
cardcter periddico, practicando a venda directa coa disposiciéon de postos no espazo
publico en formato de feira ou mercado. A tunica rede identificada consiste na
organizacion de produtoras/es e consumidoras/es para auto-abastecerse de alimentos a
escala comarcal. As CdCom son cooperativas de traballo asociado que comercializan
alimentos ecoldxicos nunha tenda aberta ao publico como forma de emprendemento
colectivo. Pola stia banda, as CdC son o tipo de iniciativa colectiva de consumo
responsable cunha maior raizame no contexto galego, asi como as que aglutinan un
maior nimero de membros, cumprindo asi mesmo unha importante funcién na
dinamizacién doutras iniciativas, tanto a nivel local como a escala provincial e
autondmica. Se ben tamén adoitan contar cunha tenda ou local de venda, nalgtins casos
se restrinxe unicamente 4s persoas socias, ou canto menos estas gozan de prezos
reducidos. Por ultimo, os GdC representan o tipo de iniciativa méis frecuente. Baséanse
na unién de consumidoras/es para “realizar unha compra colectiva de produtos a través
do consumo responsable e agroecoldxico a prezos accesibles” (Calafat et al., 2019, p.
58), formalizdndose como asociacion ou mantendo unha estrutura informal.
Coincidindo con Couceiro et al. (2016), existe unha ampla diversidade de modelos de
GdC, en funcién de variables como o grao de implicaciéon das participantes e de
compromiso cos proxectos produtivos que os abastecen, a amplitude da variedade de
produtos e provedores ou o tamafio do colectivo. Nos casos analizados apréciase dita
pluralidade, incluindo dende GdC mais informais que organizan pedidos conxuntos
puntuais, ata modelos que combinan a provisién regular de produtos frescos e de
proximidade por parte de pequenas/os produtoras/es locais con pedidos puntuais ou
periddicos a outros provedores.

En canto 4 dimensién social das iniciativas analizadas, o nimero de membros
comprende dende as arredor de 100 persoas que conforman a CdC Zocamiiioca ou as 60
socias/os de Panxea, ata as tres que configuran respectivamente as CdCom Cousas da
Terra e Mercado da Terra ou a AeCP Xestas. En posicions intermedias, a rede O
Caredn conta con 29 membros e Lentura representaba a AeCP de maior dimension con
13 socias/os. Os GdC oscilan entre as 10 unidades de consumo’ de Fonte da Uz e as 18
do GdC de Vedra, mentres que os mercados entre os 10 membros que desenvolven as
Feiras Ecoloxicas do Barbanza e os 13 do mercado agroecoléxico Entre Lusco e Fusco
ou de Labrega Natura. No que respecta & distribucion territorial (Ver Figura 1), os
casos analizados concéntranse fundamentalmente nos extremos sur e norte do territorio
provincial, particularmente nas comarcas de Santiago ¢ A Corufia, seguidas pola
peninsula da Barbanza e as comarcas de Ferrol e Bergantifios. Como excepcién, O
Caredn sitia o epicentro da sua actividade en Melide, se ben o seu radio de accion
comprende outros municipios, tanto na mesma comarca como nalgunhas das limitrofes.
Compre sinalar que se ben a localizacion de Teceleiras se sitia en Aranga -interior da
comarca de Betanzos-, esta iniciativa desenvolve grande parte da sta actividade na
comarca da Coruia.

9 - gt : . . .

Polas suas caracteristicas particulares, os GdC computan o seu nimero de membros mediante unidades
de consumo ou familias, se ben o nimero de persoas que participan de xeito efectivo na xestién da
iniciativa adoita corresponderse en grande medida.



Figura 1. Distribucién territorial dos casos analizados.

Elaboracién propia sobre o mapa Concellos da provincia da Coruiia (Fonte: Emilio Gémez Fernandez,
CC BY-SA 3.0, via Wikimedia Commons). A numeracion e coloracién das iniciativas situadas no mapa
correspondense coas da Téboa 2.

As iniciativas mais lonxevas son as CdC Panxea, fundada en 1995 como asociacion -se
ben non se constituiu como cooperativa ata 2010-, e Zocamifioca, que comezou a sda
actividade en 2007 e se constituiu como cooperativa en 2009. Tras a crise econdmica de
2008 comezaron a aparecer outras modalidades de iniciativas agroecoldxicas de
producion, comercializacién e/ou consumo responsable, como Cousas da Terra en
2009, Entre Lusco e Fusco, Lentura e Xestas en 2010, A Morangueira en 2011, o
Mercado de Alimento Labrego de Teo e o Proxecto Integral Compostela en 2012, ou
Millo Miiido e Sachos d Riia'® en 2013. As de creacién mdis recente son o GdC de
Orro, o Xirimolo do Casino € o Mercado da Terra, iniciadas en 2019. A nivel
organizativo, nestas iniciativas destaca o cardcter asembleario e a toma de decisiéns por
consenso, asi como as relacions de cooperacion que establecen entre elas, con outras
entidades sociais e, en menor medida, con centros educativos -destacando as
universidades e as escolas de primaria-. As suas relacidns de colaboracion coas
administracions publicas é moito mdis reducida, circunscribindose principalmente, en
todo caso, a0 dmbito municipal.

No que respecta concretamente 4 dimension socioeducativa dos casos estudados, a
excepcion dun GdC orientado exclusivamente as dindmicas internas, as iniciativas
analizadas declararon desenvolver, en maior ou menor medida, actividades
socioeducativas de distinta indole, sendo as mais recorrentes o ofrecemento de charlas, a
organizacion de eventos, a difusién de informacién por redes sociais, a realizaciéon de
cursos practicos, a edicion de materiais impresos e a practica de actividades de
sensibilizaciéon. A nivel temadtico, predomina o tratamento das implicacions
socioambientais do actual modelo de consumo dominante e a divulgacion de
alternativas de consumo responsable e consciente como faceta do exercicio de
compromiso cidadan.

10 A L . . . L.
Asociacion agroecoldxica que impulsa as Feiras Ecoldxicas do Barbanza.

En canto 4s actividades descritas polas iniciativas analizadas, entre as desenvolvidas
polas AeCP, pdédese destacar: a recepcion de visitas de escolares nas fincas; o
acollemento de alumnado en précticas dos ciclos de formacion profesional da rama
agraria; a colaboraciéon con comedores escolares na provision de produtos e a
realizacion de catas; o desenvolvemento de actividades de agroecoloxia escolar arredor
dun proxecto de horta eco-didictica; o ofrecemento de charlas sobre agricultura
ecoloxica ou plantas medicinais; a realizacién de obradoiros de cocifia, envasado,
micoloxia, poda e enxertos, elaborados cosméticos ou fertilizaciéon do solo; ou a
conxugacion da divulgacion arredor da producion e o consumo responsable de
alimentos co desenvolvemento de actividades e eventos lidico-culturais. No caso dos
mercados, pddese salientar: a realizacion de mostras e degustaciéns de produtos; o
desenvolvemento de obradoiros de elaborados, mobilidade sustentable, permacultura,
tratamento de solos e plantas; o ofrecemento de actividades para crianzas en torno &
elaboracion de galletas, os xogos populares ou o sementado e plantado en maceta; o
ofrecemento de charlas en escolas e asociacidéns vecifiais; a realizacién de actividades
ludicas no espazo de mercado -actuacidns musicais, monicreques, contacontos-; a
celebracion de feiras especiais e festas de aniversario, de tempada, mercados solidarios
e mercados deslocalizados por parroquias; ou a colaboracion con centros educativos e
asociacions para a disposicion de hortas escolares ou adaptadas para persoas con
diversidade funcional.

No que respecta & Unica rede analizada, destaca a celebracion dunhas xornadas
micoloxicas, que incluiron clases maxistrais, saidas de campo para a identificacion e
recoleccion de cogomelos e o seu cocifiado. En canto 4s CdCOM, pddese destacar: un
proxecto de formacion para mocidade sobre consumo responsable e economia social
desenvolvido en escolas e centros socioculturais mediante un convenio coa
Administracién Local, a través de xogos, o emprego de recursos audiovisuais € o
estimulo do debate; o desefio e uso didictico de xogos de mesa sobre estas tematicas; a
celebracion de eventos tematicos -sobre comercio xusto, téxtil responsable, exposicion
de arte local- e de mesas redondas con diferentes proxectos e colectivos; o ofrecemento
de charlas sobre consumo responsable, alimentacién e satde, decrecemento e
responsabilidade ambiental; ou o didlogo cotid cos/coas consumidores/as sobre estes
temas, propiciando conversas grupais para compartir puntos de vista.

No caso das CdC, resulta salientable a colaboracién en proxectos coas distintas
administracions publicas e universidades para a promocion do consumo responsable, a
economia social, a contratacion publica responsable ou o comercio xusto; o acollemento
de alumnado universitario en practicas ou para desenvolver actividades de voluntariado;
a colaboracién en materias de formacion profesional e titulacidns universitarias de grao
e posgrao; a proxeccion de documentais temdticos € a edicion de publicacions
divulgativas; o ofrecemento de obradoiros e charlas sobre comercio xusto, soberania
alimentaria ou consumo responsable para centros educativos, asociacions vecifiais e
outras entidades; a realizacion de xornadas de convivencia e colaboracidén na colleita
entre consumidores/as e produtores/as; a organizacion de feiras de economia social para
visibilizar proxectos alternativos; ou a realizacién de actividades lddico-culturais para
persoas socias € afins as iniciativas. Por tltimo, entre os GdC destaca: o ofrecemento de
charlas sobre alimentacidén, benestar e saude, alternativas de consumo enerxético,
moeda social, consumo responsable de alimentos, soberania alimentaria, ecoloxia, apoio
as pequenas produtoras locais ou de presentacion publica das propias iniciativas e do
seu funcionamento; a realizacion de cursos de agricultura -ecoldxica, biodindmica, etc.-,
identificacién e cocinado de plantas silvestres, cogomelos ou algas, de elaboracion de



cremas e xabodns, cesteria ou elaboracion de pan; a participacién en mesas redondas de
colectivos vinculados ao consumo responsable; a proxecciéon de documentais con
posterior debate; o desenvolvemento dun proxecto de horta pedagéxica nun instituto de
secundaria; a realizacion de visitas e xornadas de colaboracion nas fincas das/dos
produtoras/es que provén aos GdC; ou a celebracion de xantares populares, actividades
ludicas, mercados solidarios, xornadas de convivencia e celebracions abertas a persoas
interesadas no funcionamento das iniciativas.

Conclusions

A grandes trazos, 4 agarda de completar a mostra definitiva desta investigacién para
realizar unha andlise madis detallada, pédese observar unha ampla diversidade de
propostas socioeducativas despregadas polas iniciativas estudadas, tanto no seu formato
como a nivel temdtico. Porén, ainda que se identifican précticas afins s perspectivas
tomadas como referencia neste traballo, apréciase tamén certa tendencia a adoptar
modelos expositivos como charlas ou mesas redondas, se ben é certo que estas
desempefian unha importante funcién na proxeccion social das iniciativas existentes e
da sua experiencia. En todo caso, valérase positivamente o fomento do debate, o uso
pedagoxico da horta e a inclusion de actividades lecer e convivencia como ferramentas
de construcién comunitaria en torno ao consumo responsable de alimentos, asi como as
relacions de colaboracion que se establecen entre as iniciativas analizadas e outras
entidades sociais e centros educativos 4 hora de desenvolver actividades e proxectos
socioeducativos. Neste mesmo sentido, resultan especialmente salientables as précticas
de cooperacion que se establecen entre diferentes perfis -consumidoras/es e
produtoras/es- na realizacion das visitas 4s fincas dos proxectos produtivos, asi como o
abano de actividades de cardcter practico orientadas 4 promocién da autosuficiencia no
aproveitamento sustentable e saudable dos recursos alimentarios que ofrece o territorio.

Con todo, pode resultar especialmente significativa a comparacién desta primeira
mostra, cun perfil de iniciativas madis activista, coas que se incorporen coa amentada
ampliacién, ao incluir, por unha banda, casos cunha orientaciéon madis econémica ou de
emprendemento, dos que se pode esperar unha dimension socioeducativa menos
definida, e pola outra, espazos de iniciativa e xestién publica ou cunha vocacién
claramente pedagdxica, como os eco-comedores escolares, aos que a priori cabe atribuir
un repertorio socioeducativo madis sélido. En todo caso, estas hipéteses poderdn ser
contrastada unha vez analizada a mostra completa de casos de estudo, a partir da cal se
espera extraer un inventario amplo e diverso de boas pricticas e ferramentas
socioeducativas para a promocién do consumo responsable de alimentos.

